
ІНФАРМАЦЫЙНА-КУЛЬТУРНАЯ ГАЗЕТА БЕШАНКОВІЦКАГА РАЁНА

АДДЗЯКА ЗА ШЧЫРУЮ ПРАЦУ

ФУТБОЛ ПА-БЕШАНКОўСКУ

”Нельга есці хлеб народа і 
грэбаваць ягонай мовай”. 

Ул. Караткевіч.

Я – шараговы настаўнік, такі, якіх у 
раёне большасць. Працую я на дзве 
школы, а шчэ нядаўна працаваў на 
тры. І тая Стрыжаўская школа, куды я 
даязджаў на сваім аўта за свой кошт, 
знаходзілася ад маёй хаты за 20 км. 

Мой месячны заробак, як і ў 
большасьці шараговых настаўнікаў, 
ледзь сягае вышэй за 200 у.а., чвэртку 
якога я вымушаны выдаткоўваць на 
бензін. Рэшты на нармальнае жыццё 
не хапае, але я маю яшчэ невялікую 
хатнюю гаспадарку, якая дае не менш 
сродкаў для жыцця, чым напружаная 
настаўніцкая праца. Так зваджу канцы 
з канцамі.

Ці ведаю я сваю справу? Думаю, што 
ведаю. Няхай сабе і завочна, але за 
спінай Мінскі дзяржаўны лінгвістычны 
універсітэт. Больш за універы вучыла 
само жыццё. Тую нямецкую мову, якую 
я выкладаю ў школе, я ў асноўным 
вывучаў у Нямеччыне, дзе пражыў без 
малага цэлы год. 

Не магу сказаць, што я пакрыўджаны 
ўвагай раённага аддзела адукацыі. 
Два гады таму быў узнагароджаны 
ганаровай граматай “За добрасумлен-
ную працу”. А ў 2006-м стаў Лаурэатам 
раённага конкурса “Настаўнік года”. 
Маю кучу грамат за прызавыя месцы 
ў раённых спартыўных спаборніцтвах 
па лыжах і лёгкай атлетыцы.

Ці не праўда, што характарыстыка 
для шараговага настаўніка цалкам 
станоўчая? Так, але не для настаўніка, 
які працуе ў сённяшняй Беларусі.

З пачаткам гэтага навучальнага года 
мне прынеслі на подпіс кантракт, які 
працягваюць са мной яшчэ на адзін 
год. Але ж усім настаўнікам нашай 
школы, за выключэннем мяне, яго 
прадоўжылі на пяць гадоў. У чым жа 
мая правіннасць, чаму для маёй персо-
ны зрабілі выключэнне? Здаецца, ра-
ённы аддзел адукацыі павінен рукамі 
і нагамі ўпірацца, каб захаваць такога 
каштоўнага кадра. Але вы глыбока па-
мыляецеся. Кіраўнік раённага аддзела 
адукацыі сам ходзіць пад кантрак-
там раённага выканаўчага камітэту. 
А таму камітэту глыбока напляваць 
на вашу персону, калі вы маеце сваю 
думку, адрозную ад адзіна правільнай, 
і адважваецеся выказваць яе ўслых. 
Нашым вертыкальшчыкам глыбока 
напляваць на ваш прафесіяналізм і 
інтэлігентнасць, калі вы адважваецеся 
ўслых крытыкаваць пазіцыю ўлады. 
Ім глыбока напляваць на вас, калі вы 
застанецеся без працы. Наадварот, 
яны імкнуцца да таго, каб пакінуць 
вас без кавалка хлеба і тым прымусіць 
замаўчаць. 

Тое, што я яшчэ не звольнены за 
свае погляды з працы, сведчыць, 
па-першае, пра недахоп кадраў 
настаўнікаў замежнай мовы ў раёне, 
а, па-другое, пра пазіцыю начальніка 
аддзела адукацыі І.А. Жарабцова. Да 
гэтага часу Іван Аляксандравіч рашу-
ча адмаўляў намесніку старшыні РВК 
Заблоцкаму і начальніку ідэалагічнага 
аддзела Шведаву, якія неаднаразова 

настойвалі на маім звальненні. Хто ж 
нацкоўвае гэтых “таварышоў” на мяне 
мусіць даведаемся ў пэўны час пры 
пэўных абставінах.

Гэта што, нармальна, што намі 
кіруюць такія кадры? Гэта што, не па-
рушэнне нашай Канстытуцыі, калі кан-
тракт з вамі заключаюць, зыходзячы 
з вашай грамадзянскай пазіцыі? Але 
я не збіраюся хадзіць па кабінетах, 
абскарджаваць гэта рашэнне ці па-
трабаваць нейкіх тлумачэнняў. Я ве-
даю, як буду жыць далей, калі сыйду з 
педагагічнай працы. 

Я хацеў бы праінфармаваць спадар-
ства, што з раёна я нікуды не з’еду. 
Я звязваю сваю будучыню з працай 
журналіста ў мясцовым перыядычным 
выданні. Мне падабаецца гэта праца і я 
змагу аддана працаваць усе 24 гадзіны 
ў суткі на карысць маёй краіны. Па-
другое, я буду мець час прысутнічаць 
на ўсіх мала-мальскі значных раённых 
мерапрыемствах. Мая “Крывінка” ста-
не сапраўднай газетай раённага маш-
табу, дзе чытачы змогуць прачытаць 
пра ўсе раённыя падзеі, аб’ектыўна і па 
гарачых слядах. Яна будзе выходзіць 
штотыднёва і на яе можна будзе нядо-
рага падпісацца. Карысці ад яе будзе 
шматкроць больш, чым ад раеннай 
“Зары”з усімі яе штатамі і бюджэтам. 
Так што той ціск, які ўлада спрабуе на 
мяне аказваць, дарэмны.  

Г. Станкевіч.

Я прачнуся сёньня
На шпачыным раньні
І раптоўна ўспомню
Пра тваё жаданьне.

Там, дзе ранак дрэмле
У абдымках лесу,
Цэлае бярэмя 
Наламаю бэзу.

Дожджыку, што ціха 
Шэпча, не паверу.
У твой сон шчасьлівы
Разнасьцежу дзьверы.

Ты разьмежыш вочы, 
Заіскрышся сьмехам.
Бэзавае раньне
Будзе нам уцехай.

Г.Станкевіч.

Бэзавае раньне

Аб’явА
Каб атрымліваць кожны 

нумар газеты «Крывінка» 
паведаміце рэдакцыі аб гэ-
тым – зрабіце бесплатную 
падпіску.

Рэдакцыя «Крывінкі» змяш-
чае бясплатныя абвесткі 
чытачоў выдання. Дзеля раз-
мяшчэння абвесткі запоўніце 
купон або патэлефануйце ў 
рэдакцыю.

Калі парушаны вашы пра-
вы спажыўца, працаўніка, то 
даем эфектыўныя парады 
па абароне права і пошуку 
бясплатных юрыстаў. Звяр-
тайцеся на адрас газеты 
«Крывінка».

З якой зайздрасцю я чытаў на першай 
старонцы шумілінскай раёнкі запрашэн-
не на футбольны стадыён. Іхні футбольны 
клуб “Шуміліна” гуляе на кубак вобласці. 
Пэўна, удзельнічае ён і ў чэмпіянаце 
вобласці. А тое сведчыць, што вялікая 
армія шумілінскіх аматараў футбола 
праводзіць вольны час не за чаркаю, а за 
футбольным мячом. А колькі заўзятараў 
збірае кожная гульня! І колькі хлопчыкаў, 
якія “захварэюць” на футбол на ўсё жыццё, 
вырасце на шумілінскай зямлі здаровымі 
і шчаслівымі.

А ў нас усё па-другому. Цэлае лета 
на стадыёне ціхамірна пасвіліся козы. 
Даўно ўжо ніхто не спрабуе выставіць 
раённую каманду, якая б згуляла на пер-
шынство вобласці. Бо адкуль адабраць у 
яе гульцоў, калі першынство раёна ў нас 
не праводзіцца. А ўсё таму, што і здаро-
вых людзей, здольных проста пабегаць 
гадзіну па траўцы, у нас раз-два і няма. 

Калі вогнішча гарыць, то яго агонь пад-
трымаць нескладана -- падкідвай патроху 
голле ды й годзе. А вось, калі вогнішча 
патухла, то каб запаліць яго, патрэбны 
вялікія намаганні. Так і з бешанковіцкім 
футболам. За тыя 25 гадоў, што я жыву ў 
раёне, тут адбылося так многа футболь-
ных сутрэч, што іх можна пералічыць на 
пальцах адной рукі. Але ж пачынаць весці 
вайну з п’янствам калісьці трэба. І весці 
яе трэба ўсімі сродкамі. Футбол сярод іх 

– адно з самых магутных. Чаму б тут для 
пачатку не задзейнічаць адміністратыўны 
рэсурс: даць каманду ўсім кіраўнікам 
выйсці на газон. Толькі куды? У нас жа 
няма і футбольных палёў. Раз, два -- і ўсё. 
Нават тое адзінае больш-менш прыстой-
нае поле на гарадскім стадыёне ўжо ме-

сяц, як стаіць узаранае. Пэўна, рыхтуецца 
абзавесціся сапраўдным газонам. Толькі 
карысці ад таго газону пры такіх адносінах 
да спорту будзе няшмат. Хіба што козы па-
ядуць уволю заморскай травы.

На здымку: бешанковіцкі стадыён у 
разгар футбольнага сезону

Г.Мікалаеў.

Чаму нам навязваюць чужое?

Аграгарадок “Дразды” узводзілі 
летась. Тады ж школьнікі і настаўнікі 
Пяцігарскай школы шчыравалі тут, сод-
зячы каля будынка калгаснай канторы 
парк. Дзеля гэтага ім прыйшлося нават 
ахвяраваць сваім вясновым выходным 
днём. Дзяцей было не густа, прыйшлі 
толькі самыя-самыя. Пэўна тыя, хто 
ў сваіх светлых мроях ужо бачыў ма-
гутныя дрэвы, якія шумяць высокімі 
шатамі. Дзівакі марылі, што некалі парк 
стане помнікам іх маладосці, напамінам 
пра юнацкія гады.

Але той, хто не садзіў парк, пэўна, 
думаў інакш. Бо як растлумачыць на-
ступны дзікі ўчынак. Любы парк патра-
буе дагляду, асабліва малады. Вось і ў 

Драздах толькі што пасоджаны парк 
пачаў зарастаць травой. Яе не толькі 
своечасова не падкасілі, але аддалі ка-
манду механізатарам: “Скасіць усё пад 
корань!”.  І магутная тэхніка ў бязлітасных 
руках спляжыла пад корань усе свет-
лыя мроі -- і траву, і маладыя дрэўцы. 
Цяпер выгляд з начальніцкага вакна 
зноў радуе начальніцкае вока – быль-
нягу няма. Толькі як быць з душамі тых 
вучняў і настаўнікаў, хто аддаў часцінку 
яе, спрабуючы зрабіць наш дом прыга-
жэйшым і ўтульнейшым? Як растлума-
чыць ім неабходнасць дзікага ўчынку 
сп.Чашынскага?

Л.Паўлава.

Мае захапленні ад абноўленага 
будынку аўтавакзала ў Бешанковічах 
адразу прытухлі, калі я трапіў 
у сярэдзіну памяшкання. Спра-
ва ў тым, што акрамя надпісу над 
аўтастанцыяй, ні звонку , ні ў самім 
будынку няма ні-вод-на-га (!) радоч-
ка па-беларуску. Няхай сабе расей-
ская мова блізкая нашай, але не 
бліжэй польскай ці ўкраінскай. Толькі 
па-польску ці па-украінску мы не 
пішам, таму што Беларусь ніколі не 
была іхняй калоніяй. Расея ж цягам 
апошніх стагоддзяў “гаспадарыла” 
на нашай зямлі, і дагаспадарылася 
да поўнага банкруцтва. Тыя ідэі, якімі 
яна спрабавала прывязаць да сябе 
іншыя народы, паказалі сваю не-
жыццяздольнасць. Многія рэспублікі 
былога СССР, якія рашуча павярнулі 
на свой нацыянальны шлях, зрабілі 

выбар на карысць устойлівага 
развіцця ўсяго грамадства. Бо яго 
нічога так не аб’ядноўвае, як агуль-
ная каштоўнасці: наогул культура і 
асабліва мова, як галоўная яе част-
ка. Мы ж працягваем выдумляць 
свой ровер. 

Няўжо для таго, каб усе шыльды 
выканаць на роднай мое, трэба было 
камусьці пісаць слёзныя прашэнні, 
збіраць подпісы? Няўжо галава 
сучаснага чыноўніка няздольна 
ўспрыняць беларускае слова? Або 
там мазгамі нават не пахне? 

“Крывінка” хацела б атрымаць 
тлумачэнні адпаведных органаў: хто 
замаўляў шыльды для аўтавакзалу,  
чаму зноў парушаны правы адной 
з галоўных дзяржаўных моваў, і як 
будзе выпраўляцца становішча. 

У.Ліпскі.

Што мы пакажам замежным турыстам

СкАСіЛі… ПАРк!

Амаль штовечар у жніўні, уключаючы 
тэлевізійныя навіны, бачыў на экране зна-
ёмую постаць. Яна вучыць, заклікае, пе-
раконвае… Яе суправаджаюць натоўпы 
чыноўнікаў самага высокага рангу. Ход-
зяць яны з апушчанымі галовамі і рэдка 
падаюць свой голас. Хоць сярод іх мно-
га “отцов, убелённых сединами”, наш 
герой упэўнена называе іх на “ты” і яны 
пакорліва прымаюць усе правілы шоу. 

Пэўна, па навінах нам выдаюць спра-
ваздачу пра рабочы дзень нашага героя. 
І пра рабочы дзень мноства галоўных 
чыноўнікаў рэспублікі. Чамусьці такую 
“работу” не саромеюцца паказваць на-
роду. Хаця, шчыра кажучы, хваліцца тут 
абсалютна нечым. Бо апрача гаварыльні 
і марнатраўства часу на экране нічога 
не адбываецца. А калі ўлічыць, што ў 
“мерапрыемствах” задзейнічаны сотні 
прыдворных -- ахова, карэспандэнты, 
мясцовае чынавенства --  і сотні адзінак 
транспарту, то размова пойдзе пра 
марнатраўства ў асабліва буйных па-
мерах. Улічыце і тое, што зарплаты ўсіх 

пералічаных вышэй прыдворных сяга-
юць за 3 - 5 мільёнаў! Якія б сродкі можна 
было зэканоміць, калі б іх усіх адправіць 
у неаплочваемы адпачынак хаця б на 
паўгода!

Праўда, дзеля справядлівасці трэба 
сказаць, што парой шоу атрымоўваюцца 
на ўсе 100. Аж слезы набягаюць на 
вочы ад смеху, калі маналогі героя ідуць 
неадрэдагаваным экспромтам. Не пад-
водзяць і дэкарацыі. Чаго толькі вартыя 
строгія чорныя гарнітуры з гальштукамі 
ў прыдворных у жару, і вольны прыкід 
галоўнага героя без гальштука і ў чорных 
акулярах. 

Не магу зразумець, чаму толькі боль-
шасць маіх знаёмых не могуць глядзець 
тыя шоу і плююцца пры гэтым. Так, рэй-
тынг шоу няўхільна падае, як няўхільна 
зніжаецца ён і ў галоўнага акцёра. А таму 
яго арганізатарам даўно трэба б заду-
мацца аб абнаўленні ці акцёра, ці хаця б 
дэкарацый. А не то на чарговых выбарах 
можа атрымацца непрыемны сюрпрыз. 

М.Васільеў.

Шоу аднаго акцёра працягваецца

Мы будуем новае жыллё, і тое не можа не 
радаваць. Штогод Бешанковіцкія маладзё-
ны атрымоўваюць новыя кватэры ў шматпа-
вярховых дамах. Хочацца спадзявацца, што 
іх будуюць якасна і яны будуць утульнымі. 
Думаецца, у кожнай новай кватэры будзе 
поўны парадак і чысціня. Але штодзень ма-
ладыя людзі, большасць з якіх мае малых 
дзяцей, выходзяць на вуліцу. Ім трэба на 
працу, сваіх дзетак яны мусяць давесці да 
дзіцячых садкоў і школ. Толькі не вельмі 
разганяйцеся. Праз 30-50 метраў, там дзе 
заканчваецца дабраўпарадкаваная тэрыто-
рыя без якой дом не прымаецца ў эксплуа-
тацыю, вы трапіце ў зону, дзе адсутнічаюць 
усялякія прыкметы цывілізацыі. 

Прыклад – вось ён. Новы дом на Молад-
зевай вуліцы, які здалі сёлетняй восенню. З 
яго няма выйсця ў цэнтр гораду праз вуліцу 

імя Урыцкага. А гэта – найкарацейшы шлях. 
Каб на тую вуліцу трапіць, трэба пераадо-
лець роўна 100 метраў не дарогі, (дарогай 
такое назваць цяжка) а паласы перашкод. 

Няўжо ў раённым бюджэце няма сродкаў, 
каб зрабіць усё, што трэба для нармальнага 
жыцця людзей у новым доме, адразу і якас-
на? Чаму з-за тых 100 метраў разбітай дарогі, 
якая амаль паўгода стаіць сапраўдным бало-
там, усе жыхары новага дома павінны штод-
ня губляць добры настрой? Толькі таму, што 
ў доме не жывуць спадары, якія працуюць у 
райвыканкаме? 

Не, як бы не запэўнівалі мяне, што раён-
ныя начальнікі нешта робяць, аж пацеюць, 
каб змяніць наша жыццё да лепшага, на 
кожным кроку бачна, што робяць яны тое 
неахвотна, як бы з-пад палкі. 

Г. Мікалаеў.

Беларусь мае намер стаць 
краінай турыстаў. Накшталт 
Швейцарыі ці Італіі. Ці выйдзе з таго 
намеру штось станоўчае -- сумня-
вешся, бачачы, чым мы збіраемся 
здзівіць свет. Што мае паказаць 
сёння Бешанковіччына? Нешта ста-
ражытнае ці адметныя пабудовы 
часоў сацыялізму? Утульныя паркі 
і скверы? Упарадкаваныя вуліцы? 
Пантонны мост праз Дзвіну? Школы, 
дзе не гучыць беларуская мова?

Калі мы хочам, каб да нас ехалі 
госці, мы павінны імкнуцца да агуль-
началавечых каштоўнасцей, збера-
гаючы пры гэтым сваё непаўторнае. 
А мы працягваем будаваць не-
шта неразумнае. Мы павінны ісці 
цывілізаваным шляхам да заможна-
га жыцця сваіх грамадзян. А мы па-
куль што пабудавалі толькі сістэму-

монстра, якая душыць усё жывое. 
Бешанковіччына мае сваю 

даўнюю гісторыю. І яна пачалася не 
з 1917-га года, а значна раней. І ўсё 
тое, што да нашага часу захавалася, 
і павінна стаць нашым капіталам, 
які мы мусім паказваць турыстам-
замежнікам. І аб’ектам №1 у туры-
стычных маршрутах павінны стаць 
Асавецкія стаянкі першабытнага 
чалавека. Сёння туды няма нават 
прыстойнай гравійкі. Археолагі, 
якія штогод працягваюць раскопкі, 
дабіраюцца да стаянак у гумавіках 
па кладках. Пра пастаянна працую-
чы тут павільён можна толькі ма-
рыць. 

Аб’ектам №2 можа стаць палац у 
Бешанковічах, толькі не ў выглядзе 
музычнай школы, як сёння. Яго не-
абходна рэстаўраваць, прыкладам, 

на той час, калі ў ім начаваў  Напа-
леон. Каб можна было ўбачыць і па-
кой, і  ложак імператара і некаторыя 
бытавыя прадметы, якія адносяцца 
да вайны 1812-га года. Няхай гэта 
будзе гістарычная рэканструкцыя, 
магчымае месца адпачынку, але тое 
будзе цікава і несумненна прыцяг-
не турыстаў. 

Наступны аб’ект – месца на-
раджэння і хрышчэння Льва Сапегі 
ў Астроўне. Імя вялікага канцлера 
павінна стаць сімвалам раёна. Усё, 
што звязана з імем гэтага слыннага 
зямляка, трэба па драбніцах збіраць 
і захоўваць. І камень з датай яго 
жыцця, які ўсталяваны ў Астроўна, 
толькі пачатак вялікай работы. 

Можна вазіць экскурсіі і ў вё-
сачку Стрыжава, як магчымае мес-
ца старажытнага горада Полацкай 

зямлі Стрэжава, які дагэтуль за-
стаецца нявызначаным даклад-
на. Месца, дзе ён мог стаяць – на 
беразе маляўнічага возера, трэба 
адпаведна абсталяваць. На фоне 
такіх падарожжаў зусім па-другому, 
больш выразна будзе бачна і су-
часная гісторыя, звязаная з нашым 
раёнам. А тое не толькі гістарычныя 
месцы другой усясветнай вайны. 
Трэба паставіць памятныя знакі 
значным падзеям, якія пакуль не 
толькі не даследуюцца, а, наадва-
рот, замоўчваюцца. Напрыклад, 
у памяць пра антыбальшавіцкае 
паўстанне 1930-га года, у якім 
удзельнічалі сяляне з вёсак 
Ганкавічы, Верхняе Крывіна і інш., 
і якое было патоплена ў крыві 
віцебскім ГПУ. Гэта што, не гісторыя 
раёна? 

Наогул, трагічная гісторыя Са-
вецкай Беларусі на Бешанковіччыне 
яшчэ патрабуе даследавання і 
ўшанавання. Мы павінны стварыць 
і мемарыял ахвяр сацыялізма, у 
якім адно з галоўных месцаў зойме 
помнік Леніну, які сёння дамінуе 
на цэнтральнай плошчы горада. 
Замест яго тут павінен паўстаць 
помнік Льву Сапегу.

Вось дзе непачатае поле пра-
цы для раённага ідэалагічнага 
аддзелу. Праўда, чакаць нейкай 
працы ад яго ў сённяшнім выгляд-
зе не прыходзіцца. Усё тое пачнец-
ца ў новай Беларусі пад новымі 
гістарычнымі сімваламі. І той час не 
за гарамі. 

Г.Станкевіч.

НАСТАўНІЦКАЯ КАНФЕРЭНЦЫЯ
Жнівеньская канферэн-

цыя настаўнікаў не стала 
падзеяй раённага машта-
бу. Гучны даклад на чужой 
мове пра дасягненні, капе-
ечныя прэміі для ўяўных 
пераможцаў і пенсіянераў, 
гром апладысментаў і 
аніводнага слова аб пра-
блемах. 

Калькасць дзетак у 
школах няспынна змянша-
ецца. Большасць сельскіх 
школ стаяць на мяжы за-
крыцця. Толькі руская мова 
навучання ў школах рай-
цэнтра. Дзеці вымушаныя 
плаціць за падручнікі, хаця 
адукацыя ў краіне бясплат-

ная. Дрэным правілам 
становіцца штогадовы не-
дахоп падручнікаў. Нізкія, 
на жабрацкім ўзроўні, 
заробкі настаўнікаў. І гэта 
малая частка пытанняў, 
якія павінны былі гучаць 
на канферэнцыі, і якія 
свядома замоўчваюцца. 
Замест гэтага называ-
юцца бясконцыя лічбы і 
адцоткі скончыўшых на 
6—10 балаў, пераможцаў 
алімпіяд, паступіўшых і не 
паступіўшых... 

Тое, што за гады так 
называемай “рэформы” 
ў краіне фактычна раз-
валена сістэма адукацыі, 

а большасць настаўнікаў 
задавальняецца рабскім 
становішчам, бо задушана 
праверкамі і справаздачамі, 
вядома ўсім. Але пра тое 
трэба гаварыць з вялікай 
трыбуны, а не чакаць 
пакорліва змены ўлады, 
каб тады стаць героем. 

Уяўляю, якая б цішыня 
стаяла ў зале, калі б пава-
жаны І.А.Жарабцоў агучыў 
тыя праблемы. Ці знойдзем 
мы ў сябе сілы гэта калісьці 
зрабіць? А рваць заганнае 
кола трэба штораней. 

Г.Станкевіч.

Праца з-пад палкі
Помніцца, калі летась ставілі пытанне аб 

адкрыцці гімназіі ў Бешанковічах, то ўсіх 
запэўнівалі, што дарогу сюды зробяць і 
аўтобус пусцяць. Дык вось, купіць аўтобус 
аказалася прасцей, чымся навесці дарогу. 
“Год прошёл как сон пустой..”, - пісаў расейскі 
класік, і ў гэтым выпадку ён ніколькі не 
памыліўся. Дарогу да гімназіі не навялі ні ле-
тась, ні сёлета. 

“Ах, крызіс, не хапае сродкаў!“ Шчыра паве-
рыць гэтаму енку можа толькі той, хто ні разу 
не праехаў да гімназіі. Дарогу перад 1-м ве-
раснем тут сёлета нават не прагрэйдэравалі. 
А каб пакласці дзвесце метраў асфальту ад 
РЭСу да школы, пра тое, мабыць, на раённых 
штабах нават размова не вялася. 

Сёння да навучальнай установы, дзе ву-
чыцца больш сотні дзетак і куды штодзень 

ходзіць амаль сотня машын, няма аніякай 
дарогі. Ужо пасля пачатку навучальнага 
года яе зрабілі наогул непраезджай. Што ж 
з ёй будзе, калі пройдзе дождж і дарога пе-
ратворыцца ў “кашу”, а вялізныя калдобіны 
запоўняцца вадой, ствараючы небяспеку, як 
для кіроўцаў, так і для пешаходаў? Узімку тая 
дарога ад снегу не расчышчаецца, а таму не-
бяспека узрастае яшчэ болей. Тады тут вельмі 
складана размінуцца нават дзвюм машынам. 
А каб бяспечна абмінуць пешаходаў, трэба 
праявіць высокае майстэрства. 

Другі расейскі класік яшчэ ў 19-м стагоддзі 
пісаў, што у Расеі ёсць дзве праблемы: дурні 
і дарогі. Не ведаў ён, што праблемы тыя бу-
дуць актуальнымі не толькі для Расеі, але і 
для яе былых калоній і праз 200 гадоў.   

Г.Мікалаеў.

дАРоГі  і …

МІКАЛАЙ АЛЯКСАНДРАВІЧ

Кропка ў біяграфіі
Некалі Аляксандр Лукашэн-

ка падказаў мне, як скончыць 
ягоную палітычную біяграфію. 
Ён вырашыў правесці рэфе-
рэндум, што працягне ягоную 
ўладу. І дзень правядзення 
рэферэндуму стаў фінальнай 
кропкай у маёй кнізе. Цяпер, 
падчас інтэрв’ю Міхаілу Гус-
ману, прэзідэнт упершыню 
так доўга і ўцямна гаварыў 
пра свайго малодшага сына. 
Чым засведчыў: 

Коля Лукашэнка — такая 
ж публічная фігура, як і ўсе, 
каго Аляксандр Рыгоравіч 
прызнае членамі сваёй сям’і.

Я прынцыпова імкнуся не 
пісаць пра асабістае жыццё 
кіраўніка дзяржавы. Ёсць 
дзверы, каля якіх і ўлада, і 
грамадская думка мусяць 
спыніцца. Гэта — дзверы ў 
спальню. Чалавек мае права 
застацца сам-насам з тым, 
каго ён кахае. Прыватнае 
жыццё павінна адкрывацца 
толькі пастолькі, паколькі 
гэтага жадае той, каму на-
лежыць гэтае жыццё. Не 
пішу я пра асабістае жыццё 
Лукашэнкі і цяпер.

Ніякіх лордаў!
Сказаўшы, што ягоны 

малодшы сын калісьці ста-
не ягоным пераемнікам, 
Лукашэнка-бацька паставіў 
яго на палітычную дошку.

Гэта зразумелі ўсе: Коля — 
палітычны фактар. Пра яго 
пачалі распавядаць анекдо-
ты, дадумваць невядомыя 
старонкі ягонай біяграфіі. 
Натуральна, усё імгненна 
спісалі на лорда Бэла. Калі б 
лорда не было насамрэч, дзе-
ля такога выпадку яго проста 
б выдумалі. 

Аднак лорд Бэл ад самага 
пачатку не меў аніякага дачы-
нення да з’яўлення сына на 
телеэкране. Гэта было зразу-
мела кожнаму, хто ведаў Лу-
кашэнку асабіста. 

Рашэнне паказаць хлоп-
чыка народу мог прыняць 
толькі адзін чалавек — ягоны 
бацька.

І ён гэтае рашэнне прыняў. 
Застаецца пытанне маты-

ву. Лукашэнка — чалавек 
кансерватыўны, ён не любіў 
нешта мяняць у сваім жыцці. 
Не любіў. Так было, пакуль не 
з’явіўся Коля.

Выклік электарату
Ад самага пачатку 

ўплывовай электаральнай 
групай Лукашэнкі былі жан-
чыны. Яны, заклапочаныя 
пусцеючым халадзільнікам, 
пагрозай застацца без пра-
цы, яны, якія ненавідзяць і 
адначасова баяцца страціць 
п’янага мужа, убачылі ў Лу-
кашэнку своеасаблівы ідэал. 
Вось: мала п’е, спортам зай-
маецца, гаспадар.

З’яўленне хлопчыка побач з 
прэзідэнтам было ўспрынятае 
гэтай катэгорыяй грамадзя-
нак як выклік.

Мужчыны паставілі сябе на 
месца прэзідэнта. Жанчына ж 
паставіла сябе на іншую шах-
матную клетку. І адчула сябе 
прыніжанай.

Пра гэта гавораць у чэргах, 
у паліклініках, у вагонах — 
кожны дзень пасля таго, як 
па тэлебачанні паказваюць 
Колю. Хлопчыка, які нічога не 
падазрае.

Усялякі піяршчык пралічвае 
наступствы сваіх крокаў. 
Лорд Бэл — вельмі дасвед-
чаны піяршчык, каб рызыка-
ваць такімі электаральнымі 
групамі. Лорда Бэла тут не 
было.

Колю паказалі людзям, таму 
што думалі пра яго болей, 
чым пра электарат.

За старэйшых прасіў
Я не ведаю, якім Аляк-

сандр Лукашэнка быў баць-
кам для старэйшых сыноў. 
Хутчэй за ўсё, у яго не было 
для іх дастаткова часу, як у 
кожнага бацькі-кіраўніка. 
Дзевяць гадоў ён быў ды-
рэктарам саўгаса, а да гэтага 
— гнятлівая і знясільваючая 
барацьба за тое, каб стаць 
самастойным кіраўніком. По-
тым — Вярхоўны Савет, зма-
ганне за рэйтынг. Потым…

Потым дзеці выраслі. Трэ 
было думаць пра іх адука-
цыю. 

Мне распавядалі, як дэпу-
тат Лукашэнка прасіў, каб 
улічылі, што хлопчык вучыўся 
ў сельскай школе, што замеж-
ная мова не найлепшая...

За самога Лукашэнку-
бацьку ў свой час прасіць не 
было каму, і свой бацькоўскі 
абавязак ён бачыў менавіта ў 
гэтым. У тым, каб дапамагчы. 

Потым — войска. Ці шмат 

вы ведаеце прэзідэнтаў, у 
каго сыны пайшлі ў войска? 
Ясна, не ў шараговыя часці… 
Дык ва ўсім свеце сямейнікі 
прэзідэнта ахоўваюцца па за-
коне. Уключаючы сыноў.

Найлепшая з сацыяльных 
роляў Аляксандра Лукашэнкі 
— бацька. Дакараюць у 
кумаўстве, у тым, што сыны 
занялі зручныя дзяржаўныя 
пасады. «А ён у яго проста 
памочнік!» — вось адказ.

Што да Колі, то гэта было 
асаблівае дзіця, якое ён не 
жадаў дзяліць ні з кім. І ён 
упершыню задумаўся пра 
будучыню свайго малодшага 
сына болей, чым пра сваю 
ўласную будучыню.

Лукашэнка баіцца за сына
Прэзідэнты пакідаюць свае 

рэзідэнцыі адным з двух 
спосабаў. Альбо паміраюць 
— і іх выносяць адтуль. Аль-
бо пакідаюць уладу і сыход-
зяць самі.

Як менавіта пакінуць уладу 
— гэта іншае пытанне. 

Да нядаўняга часу Аляк-
сандр Лукашэнка быў пе-
ракананы, што пакіне сваю 
рэзідэнцыю толькі разам з 
жыццём. Улада была для яго 
адзіным сэнсам жыцця.

Цяпер гэты сэнс — не 
адзіны.

Спытайцеся любога муж-
чыну, што важнейшае для 
яго — улада ці ягонае дзіця. 
Ён выбера дзіця. Але па-
водле закона, якім бы ён ні 
быў, юрыдычныя гарантыі 
бяспекі атрымліваюць толькі 
афіцыйныя члены сям’і бы-
лога прэзідэнта. Немагчыма 
напісаць закон, згодна з якім 
гарантыі распаўсюджваліся 
б на пазашлюбных дзяцей 
і нават афіцыйна любімых 
пляменнікаў. Хлопчык у 
тэлевізары побач з бацькам 
— гэта дэманстратыўная 
ягоная легалізацыя ў якасці 
члена сям’і прэзідэнта. Гэта 
— ягоная абарона.

Лукашэнка паказаў сына і 
сказаў, што гэта — ягоны сын, 
бо баіцца за сына. 

Сын важнейшы за ўладу.
...
Што з гэтага вынікае? Цал-

кам чытайце артыкул у №33 
«Нашай Нівы». Пытайцеся ў 
кіёсках «Белсаюздруку». А 
найлепш — падпісвайцеся!

Свой очередной день рождения 
президент Лукашенко отпраздновал 
типа на рабочем месте - ездил по полям 
и ходил по магазинам с инспекцией. Он 
вообще не любит публичных торжеств 
и поздравлений, всегда демонстрирует 
заботу не о себе, а о народе.  Видимо, 
не хочет лишний раз раздражать лю-
дей. Ему ведь исполнилось всего 55, 
а кажется, что полжизни прошло под 
его чутким руководством. Как пред-
ставишь, что при таком отменном здо-
ровье он  еще лет на 20 задержится на 
троне, так сразу дурно становится.

За последние 15 лет Беларусь отка-
тилась в своем развитии далеко на за-
дворки Европы, дай Лукашенко и его 
помощникам волю порулить еще 20 
лет, они вернут страну на первобытно-
общинный уровень. Чего стоит призыв, 
перешедший в приказ,  продавать и 
покупать исключительно белорусские 
товары. Кампания уже напоминает хо-
рошо организованное умопомешатель-
ство.

Вот ходит президент в Логойске по 
магазину, а ему с гордостью доклады-
вают о том, что 90% товаров в нем бе-
лорусского производства. В этот раз, 
правда, никто не решился демонстри-
ровать преимущества этих товаров.

За неделю до юбилея  Лукашенко 
поехал в Толочинский район и там уже 
напробовался белорусского вдоволь. С 
упоением хвалили белорусский квас из 
картошки.  Я ничего против картошки 
не имею, люблю и ем регулярно. Не со-
мневаюсь, что еще не все достоинства 
картошки нам известны и должным об-
разом используются. Но не надо пре-
вращать картошку в главный продукт и 
чуть ли не единственный продукт бело-
русов. Не надо делать из людей идио-
тов. Главный наш ученый - Михаил Мяс-
никович,  известный любовью к жизни, 
в присутствии президента выпил ста-
кан картофельного кваса залпом, даже 
не поморщился. «Тороплюсь, - гово-
рит. - времени мало». Куда торопитесь, 
уважаемый, в сортир боитесь не добе-
жать? Квасу картофельного выпили и 
давай нахваливать хором диковинный 
напиток. Ну, не пили ничего в жизни 
вкуснее! Лукашенко спрашивает, в чем 

секрет чуда-напитка? Ему объясняют, 
что там ферментов добавили, того-сего, 
подкрасили, подсластили... Да,  при со-
временном уровне развития химии 
батву можно перерабатывать к кефир. 
Я знаком близко с некоторыми техно-
логами пищевой промышленности. Им 
из яблочного пюре сделать персико-
вый джем - раз плюнуть.  Только зачем 
восторгаться этим, заставлять всех пить 
эти чудо-напитки. Ну,  есть любители 
картофельного сока, пусть и давятся на 
здоровье, говорят, это даже полезно.

Но особенно меня впечатлила дегу-
стация плодово-ягодных вин. Давно, на-
верное, президент портвейна не пивал. 
С таким удовольствием эту барматуху 
поглощали, что  даже немного стыдно 
стало за руководителей государства. 
Лучше, мол, виноградного вина, при-
знался Лукашенко. Потом, правда, спох-
ватился и поправился: «Не знаю, лучше 
ли, но точно - вкуснее». И тут же холуи 
подхватили: «Надо отучать людей от 
виноградных вин!» И весело гомонят, 
шумят, поддакивают. Я понимаю - тяже-
лое деревенское детство, родовая то-
ска по сладенькому. Вот вам нравится, 
так сами и пейте!    Не надо людям свои 
вкусы навязывать. Президент еще опу-
стошил подвалы местного консервного 
завода - забрал все 28 бутылок. Это тя-
нет на анекдот, не более того.

Но наши бдительные начальники 
от нас не отстанут. Вот-вот хлынут реки 
картофельного кваса и потоки плодово-
ягодного вина. Всех переоденут в бело-
русский лен, заставят натянуть бело-
русские боты - и вперед, к светлому 
белорусскому завтра. Причем, не так 
давно ведь мы это проходили - всем 
советским народом строили такую же 
модель, ячменный колос заменял нор-
мальный кофе, «Запорожец» - авто-
мобиль, а телетрансляции фигурного 
катания заменяли нам концерты за-
падных музыкантов. Однако новым бе-
лорусским начальникам не объяснить 
очевидные вещи. Дай им волю, они нас 
запросто от нормальной жизни отучат, 
ведь если человек не знает истинного 
вкуса хороших продуктов, ему и батва - 
деликатес.  И уксус сладкий.

Павел Шеремет.

Замест пахаванняў - на 
кансервавы

«Кіраўнік дзяржавы 
азнаёміцца з ходам прац па 
ўборцы кукурузы і новымі 
распрацоўкамі беларускіх 
сельгасмашынабудаўнікоў, 
а таксама наведае кан-
сервавы завод у Тураве», 
– паведаміў 2 верасня тэ-
леканал АНТ у выніковым 
выпуску навінаў. Здавала-
ся б, чарговы сюжэт, звы-
клыя піяр-інспекцыі палей 
вакол летняй рэзідэнцыі 
падчас уборачнай. Калі б 
не адна асаблівасць – пер-
шай навіной у тым начным 
выпуску было паведам-
ленне пра прылёт з Поль-
шчы вайсковага самалёту 
з целамі загінулых пад Ра-
дамам беларускіх пілотаў, 
піша газета «Наша Ніва».

На пахаванні пілотаў, 
якія адбыліся ўчора ў 
Баранавічах, выступіў ка-

мандуючы паветранамі 
сіламі Польшчы Анджэй 
Уласік. Паводле яго словаў, 
не генеральнай рэпетыцыі 
28 жніўня шмат хто «бачыў 
і любаваўся віртуозным 
пілатажам Су-27». Уласік 
выказаў спачуванні род-
ным і блізкім загінулых 
асабіста ад сябе, а такса-
ма ад міністра абароны і 
начальніка генеральнага 
штаба Войска Польскага.

У той жа час у Тураве Лу-
кашэнка выказваў незада-
воленасць працай кансер-
вавага заводу. Беларускі 
кіраўнік, які па некалькі 
разоў на год прымярае 
вайсковы мундзір і з за-
давальненнем узначаль-
вае вайсковыя вучэнні, 
не прыехаў 3 верасня на 
развітанне з баранавіцкімі 
пілотамі.

Можна здагадвац-
ца аб прычынах такога 
ігнаравання. Магчыма, 
гэта такі своеасаблівы кло-
пат пра ўласны імідж – не 
супастаўляць ўласную асо-
бу з трагедыямі. У любым 
выпадку, такія паводзіны 
Аляксандра Лукашэнкі 
рэзка кантрастуюць з 
дзеяннямі ягоных замеж-
ных калегаў у падобных 
сітуацыях. Цяжка ўявіць 
сабе Нікаля Сарказі, які 
б у такі момант паехаў 
інспектаваць вінаграднікі 
ці вінзаводзік недзе побач 
з Пірэнеямі.

Нагадаем, што беларускі 
знішчальнік Су-27 разбіўся 
30 жніўня на авіяшоў у 
польскім горадзе Радаме. 
Два пілоты загінулі.

Менавіта гэты чалавек з’яўляецца сёння рэальна самым уплывовым 
у Рэспубліцы Беларусь. Настолькі ўплывовым, што ад яго залежыць бу-
дучыня самога прэзідэнта. Піша Аляксандр Фядута.

Гэты чалавек ніколі і нічога не лабіраваў. У яго няма ўласнага бізнесу, 
саюзнікаў, якім трэба дапамагаць, і ворагаў, з якімі варта змагацца. Ён 
ні ў што не ставіць уладу прэзідэнта, — і нягледзячы на гэта, прэзідэнт 
ані разу не выказаўся пра яго зневажальна.

Фантазия белорусских лидеров становится все более пугающей.

НАСТАўНІКІ МУСЯЦЬ НАСІЦЬ 
ШКОЛЬНУЮ ФОРМУ

Пра гэта сказаў журналістам старшыня 
сталай камісіі па адукацыі, культуры, наву-
цы і навукова-тэхнічнаму прагрэсу «палаты 
прадстаўнікоў» Уладзімір Здановіч, перадае 
«Інтэрфакс».

«Асабіста я лічу, што ўвядзенне працоўнай 
формы для настаўнікаў цалкам рэальна. Рэч 
у тым, што перад настаўнікамі таксама стаіць 
праблема выбару вопраткі. Перадусім, 
гэта мусіць быць дзелавы стыль», - заявіў 
Здановіч.

«У большасці прафесій у людзей ёсць 
форма: гэта вайскоўцы, лекары, банкаўскія 
супрацоўнікі- пералік можна доўга працяг-
ваць. Не бачу нічога дзіўнага ў тым, што для 
настаўнікаў можа быць распрацаваная фор-

ма адзення», - сказаў «дэпутат».
Ён падкрэсліў, што канкрэтнае аб-

меркаванне гэтага пытання запланава-
на беларускімі «парламентарыямі» на 
найбліжэйшай сесіі ППНС, калі будзе раз-
глядацца ў першым чытанні праект Кодэкса 
аб адукацыі.

«Ніхто не збіраецца ўсіх настаўнікаў апра-
нуць у аднолькавую вопратку. Для пачатку 
гэта можа быць пэўная форма педагагічных 
супрацоўнікаў у асобных школах», - сказаў 
У.Здановіч. Неабходнасць адзінага стылю 
адзення для настаўнікаў ён растлумачыў 
тым, што «настаўнік выхоўвае вучняў сваім 
знешнім абліччам». 

У той час як у Баранавічах польскі генерал называў нашых пілотаў 
героямі, беларускі кіраўнік у Тураве выказваў незадаволенасць кансервамі.

Увядзенне формы для настаўнікаў у сярэдніх школах Беларусі - цалкам дапуш-
чальная норма, вакол якой плануецца абмеркаванне, заяўляюць «дэпутаты». 



№15, ВЕРАСЕНЬ 2009 ГодА 4СТАР.

Заснавальнік і рэдактар: 
Георгій Станкевіч

Адрас рэдакцыі: Бешанковіцкі раён, 
в. Старыя Ранчыцы, e-mail: stan62@list.ru.
тэл. 37455, маб. +375292184739

Наклад: 290 асобнікаў. 
Выдаецца пры падтрымцы сяброў. 
Распаўсюджваецца бясплатна.

На Москву с подушками
Около тысячи молодых лю-

дей собрались 8 сентября в сто-
лице на «битву подушками» в 
честь Оршанской битвы. 

Большинство имели при себе 
«оружие»: подушки, спальники, 
мягкие игрушки. Кроме воинов 
«битвы подушками», пришло не-
мало журналистов, фотографов 
и просто зрителей, пишет «Наша 
Ніва».

В начале акции организа-
торы едва сдерживали толпу: 
участники готовы были бро-
ситься в драку еще до того, как 
узнали правила игры и попали 
на «поле битвы». Поскольку все 
хотели быть литвинами, один из 
организаторов акции Андрей 
Ким предложил тем, кто родился 
в нечетный день, стать под бе-

лый флаг литвинов, а кто в чет-
ный – побороться под красным 
штандартом на стороне Москов-
ского княжества. 

Во время битвы националь-
ные споры были забыты. Каждый 
хотел победить. Войско Литов-
ское с мягким оружием броси-
лось на войско Московского 
княжества – за Родину. «Москов-
ские» воины тоже понадавали 
литвинам подушками по голове. 
Сдаваться никто не желал. Одна-
ко с историей не поспоришь: как 
и в 1514 году победило войско 
Великого Княжества Литовского.

Перед началом мероприя-
тия Андрей Ким рассказал при-
сутствующим историю битвы 
под Оршей. 8 сентября 1514 года 
войска ВКЛ разгромили втрое 

большее войско Московского 
княжества. Руководил битвой 
белорусский полководец Кон-
стантин Острожский. Битва во-
шла в историю белорусской во-
инской славы.

Сотрудники милиции Цен-
трального района наблюдали 
за акцией со стороны. У органи-
заторов было разрешение Мин-
горисполкома на проведение 
«Битвы подушками». Единствен-
ная просьба от милиционеров 
была – не использовать нацио-
нальную символику. Несмотря 
на то, что битва прошла без 
национальных флагов, на поле 
часто звучал лозунг «Жыве Бела-
русь!».

Многие юноши, в том чис-
ле организаторы, были одеты в 

майки с надписью «Получи, мо-
скаль, подушкой».

О событии нейтрально со-
общили многие лукашенковские 
СМИ, в том числе агентство «Ин-
терфакс».

Это уже второй такой пер-
форманс в этом году в Беларуси. 
Первый был посвящен событиям 
Грюнвальдской битвы.

Бой подушками – это между-
народное движение, которое 
имеет десятки тысяч «солдат» 
по всему миру. Девиз междуна-
родного боя подушками - Pillow 
fight «Make feathers, not war!» в 
вольном переводе звучит как 
«Пуховый бой: переделаем мечи 
в подушки!».

«БЕЛАПАН»

Пытанні-Адказы аб БЕФ
Чаму паўстала неабход-

насць у правядзенні
Пачатак дыялогу Беларусі і 

Еўрапейскага Звязу абумоўлены 
крызіснымі з’явамі ў беларускай 
эканамічна-сацыяльнай мадэлі і пагрозай 
суверэнітэту Беларусі з боку Расіі. Перад 
Беларуссю паўстае неабходнасць зрабіць 
свой цывілізацыйны геапалітычны вы-
бар. Таму правядзенне Беларускага 
Еўрапейскага Форуму мае за мэту па-
спрыяць дыялогу з Еўрапейскім Звязам і 
ўзмацніць еўрапескі вектар развіцця.

Хто ўваходзіць у склад 
Аргкамітэта

Ініцыятарамі правядзення і 
заснавальнікамі аргкамітэта выступілі:

• Беларуская Хрысціянская Дэмакра-
тыя; Партыя Свабоды і Прагрэса; Мала-
ды фронт; Маладая Беларусь; ГА “Рух “За 
Свабоду!”; Правы Альянс; МХСС “Маладыя 
дэмакраты”.

Старшынёй арганізацыйнага камітэта 
абраны Аляксандр Мілінкевіч.

Да дзейнасці аргкамітэту могуць да-
лучыцца ўсе грамадскія і палітычныя 
арганізацыі, якія падзяляюць ідэю 
еўрапейскага выбару Беларусі.

Якія мэты Форуму?
• падтрымаць паварот Беларусі ў бок 

Еўрапейскака Звязу
• зрабіць незваротнымі працэсы 

еўрапеізацыі Беларусі
• мабілізаваць прыхільнікаў і аб’яднаць 

патэнцыял беларускіх праеўрапейскіх 
сілаў.

Якія задачы Форуму?
1. Арганізацыя грамадскай дыскусіі аб 

перспектывах і перавагах еўрапейскага 
выбару развіцця Беларусі.

2. Данясенне да грамадзян і ўсіх 
жыхароў Беларусі сутнасці, сэнсу і 
магчымасцяў праграмаў ЕЗ “Еўрапейская 
палітыка добрасуседства” і “Усходняе пар-
тнёрства”.

3. Недапушчэнне манапалізацыі 
стасункаў з еўрапейскімі інстытутамі, якімі 
б ні было структурамі улады, палітычнымі 
суб’ектамі і асобнымі палітыкамі.

4. Забеспячэнне паўнавартаснага 

ўдзелу ў праграмах і праектах аб’яднанай 
Еўропы ўсіх беларускіх структур гра-
мадзянскай супольнасці, а таксама 
грамадзянаў краіны.

5. Наладжванне эфектыўных 
партнёрскіх узаемадачыненняў 
праеўрапейскіх сілаў Беларусі з інстытутамі 
ЕЗ і Рады Еўропы, у прыватнасці такімі, як 
Еўрапейскі Парламент, Еўракамісія, ПАРЕ.

калі адбудзецца Форум?
Час правядзення Форума – 14 

лістапада 2009 года.
Хто прыме ўдзел у Форуме?

Прыняць удзел у сходах можа любы 
грамадзянін Беларусі, які падзяляе ідэі 
дэмакратыі, незалежнасці і еўрапейскага 
выбару для Беларус і мае намер актыўна 
далучыцца да дзейнасці па еўрапеізацыі 
Беларусі.

Як звычайнаму 
грамадзяніну далучыцца і 
прыняць удзел у Форуме?

Для таго, каб стаць дэлегатам Фору-
ма, неабходна прыняць удзел у адным з 
рэгіянальных сходаў. Інфармацыю пра 
дату, час і месца правядзення схода ў ва-
шай мясцовасці можна знайсці тут.

Калі вы з’яўляецеся прадстаўніком 
арганізаванай супольнасці (НДА, грамад-
скай ініцыятывы) у Вашым рэгіёне, і хацелі 
б самастойна правесці сход па вылучэнні 
дэлегатаў – адпаведную заяўку неабходна 
падаць у Аргкамітэт.

Хто будзе запрошаны ў 
якасці гасцей?

У якасці ганаровых дэлегатаў бу-
дуць запрошаны вядомыя беларускія 
грамадскія дзеячы і эксперты, а таксама 
амбасадары, дэпутаты Еўрапейскага пар-
ламенту, палітыкі і грамадсскія дзеячы 
з краінаў аб’яднанай Еўропы, а таксама 
прадстаўнікоў беларускіх уладаў.

Што будзе абмярко-
вывацца/вырашацца на 
рэгіянальных сходах, апрача 
вылучэння дэлегатаў на Фо-
рум?

На рэгіянальных сходах будуць 
абмяркоўвацца перавагі еўрапейскага 
выбару для Беларусі, дэманстравацца 

прэзентацыі пра тое, што можа даць уд-
зел у праграмах Еўразвязу для канкрэтна-
га рэгіёну і для ключавых мэтавых групаў 
беларускага грамадства.

Па якім плане рыхтуецца 
Форум?

У перыяд жнівень-кастрычнік па ўсёй 
Беларусі будуць праходзіць раённыя і 
міжраённыя сходы з мэтай вылучэння 
дэлегатаў на Форум. Папярэдне заплана-
вана каля 85 такіх сходаў, на якіх плануец-
ца вылучыць да 1000 дэлегатаў.

Па рашэнні аргкамітэта папярэдне на 
Форуме прапануецца разгледзець і пры-
няць стратэгію дзейнасці еўрапейскіх сіл 
Беларусі па спрыянні інтэграцыі і план 
іх дзейнасці па праграмах “Еўрапейская 
палітыка добрасуседства” і “Усходняе пар-
тнёрства”.

Ці будзе працягвацца 
дзейнасць пасля правядзен-
ня Форума?

Ужо сёння мы супрацьстаім палітыцы 
самаізаляцыі краіны, якую праводзілі 
афіцыйныя ўлады. Выкарыстоўваючы 
свой міжнародны аўтарытэт, мы і надалей 
будзем імкнуцца да інтэграцыі Беларусі 
ў еўрапейскую адукацыйную, культур-
ную, інтэлектуальную і інфармацыйную 
прастору, працаваць дзеля таго, каб тыя 
магчымасці, якія адкрываюцца перад мо-
ладдзю ў ЕЗ, былі дасяжнымі і для белару-
скай моладзі.

І надалей разам мы будзем выступаць 
за:

• аднаўленне чалавечых, гаспа-
дарчых і культурных кантактаў паміж Бела-
руссю і краінамі-суседкамі, што былі пару-
шаныя цягам апошняга дзесяцігоддзя як 
рэжымам, так і ў выніку пэўных працэсаў, 
што адбываліся ўнутры Еўропы. Мы буд-
зем дамагацца адмены візавага рэжыму 
для грамадзянаў усіх еўрапейскіх краінаў 
і змякчэння, а потым і адмены візавага рэ-
жыму для грамадзянаў Беларусі;

• ліквідацыю бар’ераў на шляху 
вольнага перамяшчэння людзей, тавараў, 
паслугаў і капіталаў з еўрапейскімі 
краінамі;

• падвышэнне аўтарытэту, ролі і 
дасягненнеў Беларусі ў Еўропе і свеце ў 
навуцы, культуры, мастацтве, спорце.

ВЫБАРЫ ДЭЛЕГАТАў НА 
БЕЛАРУСКІ ЕўРАПЕЙСКІ ФОРУМ

ЗМЕНА ўЛАДЫ ў 
БНФ РАЗВАРУШЫЛА 
АПАЗІЦЫЙНЫ МУРАШНІК

Адбываюцца на раённых сходах грамадзян, якія пачаліся на 
Віцебшчыне з 22 жніўня.

Правядзенне Беларускага Еўрапейскага Форума ініцыяіраваў лідэр 
Руху “За свабоду!” Аляксандр Мілінкевіч, а ініцыятыву падтрымалі шэсць 
арганізацый Беларусі, якія ўхваляюць еўрапейскае развіццё краіны.

Форум запланавана правесці 14 лістапада ў Мінску дэлегатамі, якія 
будуць абраны на сходах грамадзян у большасці раёнаў краіны. Сходы ўжо 
адбыліся ў пяці мястэчках Віцебшчыны. Для удзела ў сходзе неабходна звязацца з аргкамітэтам сходу па тэл. Вэл-
кам – 6723842, МТС – 8147766 або паслаць ліст на мэйл: 250318@list.ru для жыхыроў Гарадка, або звязацца з абласным 
каардынатарам Хрыстафорам Жэляпавым (zhelapov@list.ru, +37529 5173253, +37529 6513253).

Для зацікаўленых грамадзян прапануем  “Пытанні-адказы” аб форуме, якія падрыхтаваны аргкамітэтам Бела-
рускага Еўрапейскага Форума.

Нагадаем таксама, што ўжо дзейнічае вэб-сайт БЕФ : http://euraforum.info
Л. Антонаў.

Змена ўлады ў Беларускім Народным Фронце разварушы-
ла апазіцыйны мурашнік і безумоўна стала знакавай падзеяй у 
асяродку апанентаў улады. Тут і выхад на палітычную авансцэну 
новай генерацыі, што кшталтавалася ў 1990-х, а не за савецкімі 
часамі, і кардынальны перадзел уплыву ў самой апазіцыі, і 
фактычны развал АДС. Хаця яго развалу не заўважалі хіба ў 
вашынгтонскім абкаме – як кансалідаваная палітычная сіла 
АДС скончыўся адразу пасля мінулых прэзідэнцкіх выбараў, а 
як дыскусійная пляцоўка апазіцыі ён шчасліва існаваў і будзе 
існаваць надалей.

Новы лідэр відавочна адрозніваецца ад папярэднікаў, якія, 
нягледзячы на ідэйнае супрацьстаянне, перанялі багата стылё-
вых адметнасцяў ад колішняй партнаменклатуры. Ён стылёва 
апранаецца, не толькі вольна размаўляе па-ангельску, але можа 
можа весці гутарку на адной мове ў іншым сэнсе, і абсалютна 
не закамплексаваны ў паўсядзённым жыцці. Не цураючыся 
палітычнага інтрыганства, ён не бачыць у сваім апаненце во-
рага, якога трэба закляйміць ганьбай і нехарошымі словамі да 
поўнага знішчэння палітычных пазіцый і рэпутацыі. 

Янукевіча не апантавала параноя яго папярэднікаў (як 
зянонаўскай, так і пастзянонаўскай хвалі), якія бачаць у кожнай 
крытыцы руку нейкіх злосных сілаў, ці то Масквы ці то непры-
язных донараў, якія сняць і думаюць, як зваліць яго, любімага, з 
верхняй жэрдачкі ў апазіцыйным насесце.

Можа, змена гэтага саўковага стылю, які ўласцівы амаль 
усім палітыкам, што раслі і гадаваліся за савецкімі часамі, і не 
важна, было ім 30 ці 50 у 1991 годзе (Аляксандр Мілінкевіч, зда-
ецца, адно з нешматлікіх выключэнняў з гэтага генерацыйнага 
правіла), і будзе тым бачным вынікам пераменаў у апазіцыйным 
асяродку. Яно і добра, бо гэты савок (схільнасць да падды-
вановых гульняў, паклёпніцтва, пляткарства, фантастычная 
здольнасць раздзімаць разнагалоссі па драбязе ў глабальныя 
супрацьстаянні, бачанне любога канфлікту як гульні з нулявой 
сумай) дастаў, мабыць, усіх хто паводле прафесіі кантактуе з 
апазіцыйным асяроддзем, ці нават жыве ў ім. 

Памятаецца, акурат 10 гадоў таму ў беларускай апазіцыі 
паўстала гэтак званая «новая хваля» – група амбіцыйных мала-
дых палітыкаў, якія абвінавацілі палітыных мастадонтаў са ста-
рой апазіцыі ў дактрынёрстве і адарванасці ад народа, пакляліся 
вывесці апазіцыю з палітычнай рэзервацыі, абяцялі новы стыль 
і новыя ідэі. 

Памятаеце іх імёны? Вінцук Вячорка, Анатоль Лябедзька, 
Віктар Івашкевіч, Мікола Статкевіч... Праз дзесяць год галовы гэ-
тых маладзёнаў пачалі пакрывацца сівізной, а пра сівізну ідэяў, 
стратэгій і падыходаў і размаўляць не прыходзіцца.

З прыходам новай пораслі хіба актывізавалася праца на 
знешніх рынках, а ўнутры краіны мы назіралі прыкладна тое ж 
самае — спадзяванні на тое, што вось-вось выбухне крызіс і га-
лодны народ унясе апазіцыйных лідараў ва ўладу на сваіх нама-
золеных руках. Толькі гэтага народу дзесяць год таму збіралася 
на акцыі спачатку па трыццаць тысяч, потым па тысячы, потым па 
некалькі дзясяткаў, а ідэі і лідары неяк заставаліся нязменнымі 
– хіба што колер шавялюры пакрысе мяняўся... І вось яны ўжо 
– мастадонты, дый аўтар гэтых радкоў, ветэран крытыканства і 
эпісталярнага пазёрства, з жахам узгадвае, што ён ужо гадамі ў 
тым жа ўзросце, у якім быў Вячорка ў 1999... 

У нашым апазіцыйным балоце мы старэем разам, але шчас-
ця ад пражытых сумесна гадоў, здаецца, не дадаецца ні ў кога.

Ці можна проста абвінаваціць тую старую новую хвалю ў 
палітычным непрафесіяналізме? Можна, канешне. Аднак, аддамо 
належнае, што іх перыяд няспраўджанага палітычнага росквіту 
прыйшоўся на той час, калі грамадства не толькі перастала шу-
каць нейкія альтэрнатывы і ўлезла ў кантракт з дзяржавай «па 
самыя памідоры», а навогул перастала цікавіцца палітыкай і па-
чало разглядаць саму палітычную дзейнасць, няважна, у якой 
партыі, як гарадское (ці хутчэй местачковае) вар’яцтва. У гэтай 
сітуацыі людзям, якія трапілі ў апазіцыйны асяродак, нічога не 
заставалася, як збягаць з яго ці за мяжу, ці пад крыло дзяржа-
вы, ці «выбіваць» сабе нейкую шэрую зону, дзе можна было б 
не хадзіць на датэрміновае галасаванне, але адначасова і не 
атрымліваць дубцом па спіне на мітынгах. Той, хто не выплыў, 
але застаўся па прычыне перакананняў, мусілі ўладкоўвацца і 
выжываць. Менавіта, калі мы зразумеем, што галоўнай матыва-
цыяй дзейнасці апазіцыйных лідэраў з’яўляецца выжыванне, і 
не таму што яны дрэнныя, а таму што з пасады лідэра палітычнай 
партыі ў Беларусі проста няма куды пайсці (забароны на прафесіі 
існуюць дэ-факта, прыватных пенсійных фондаў у краіне не 
водзіцца), яны трымаліся, трымаюцца і будуць трымацца за свае 
пасады, аджылыя партыйныя брэнды, бессэнсоўныя кааліцыі.

Вячорка зусім не агаварыўся, калі казаў пра рэйдэрскі захоп 
БНФ. 

Пры такім стане рэчаў палітычная партыя – гэта амаль пры-
ватны бізнэс, страта якога нясе жыццёвую катастрофу.

А стаўленне да палітычнай дзейнасці як да прыватнай лавачкі 
натуральна выклікае яшчэ большую гідлівасць да палітыкі з 
боку старонніх назіральнікаў. Заўважце, у Беларусі фактычна 
адсутнічае палітычнае пакаленне трыццаці-саракагадовых, і тыя 
новыя кіраўнікі БНФ, якія прыйшлі ў партыі да ўлады – адзіныя з 
нешматлікіх прадстаўнікоў гэтай генерацыі, якія яшчэ засталіся 
ў палітыцы. Хіба ў БНФ пакаленне ўзросту, што набліжаецца 
да сярэдняга, захавалася па прычыне можа большай ідэйнай 
стойкасці. У АГП гэтае пакаленне па большасці сышло хто ў 
бізнэс, хто за мяжу, а ў левых яго, пэўна, не вадзілася з савецкіх 
часоў. 

Пытанне ідэйнага і кадравага застою ў апазіцыі такім чынам 
– гэта пытанне не столькі кадравае, колькі структурнае.

Палітычныя лідэры – такія ж закладнікі гэтай сітуацыі, як і не-
залежнае грамадства, якое губляе надзею, што апазіцыя калісці 
зможа дамагчыся зменаў. Думаю, нехта з лідараў і хацеў бы сысці 
сам і даць дарогу маладым, калі б было каму. А нехта з маладых, 
хто сышоў у іншую дзейнасць, калі б пабачыў, што ратацыя 
кадраў у апазіцыі існуе не толькі раз у дзесяць год. 

Пакаленне «Маладога фронту» прыходзіць на голы палітычны 
ландшафт. Заўтра ім прыйдзецца займацца разваленымі 
структурамі, неаплочанымі рахункамі за офіс, наездамі Мінюсту 
і іншай цягамоцінай, а галоўнае — рабіць нешта з атмасферай 
руцінізаванай безнадзейнасці, ад якой нават у самага заўзятага 
ідэаліста могуць рукі апусціцца.

Хуткіх палітычных вынікаў ад іх чакаць глупа, хоць адказ-
ваць за дадзеныя абяцанні ім прыйдзецца вельмі хутка. Час, калі 
сівізна можа пачаць пакрываць і іх голавы, ужо зусім не за гарамі. 
Таму дай ім бог хаця бы не ўляпацца ў тую саўковую палітычную 
культуру, якая паглынула іх папярэднікаў. 

Віталь Сіліцкі.


